Տեղեկանք 
«Սևան-Հրազդանյան-ջրառ» փակ բաժնետիրական ընկերության կանոնադրական կապիտալը նվազեցնելու և գույքն օտարելու մասին» ՀՀ կառավարության  որոշման նախագծի վերաբերյալ 
	
   1.



 «Սևան-Հրազդանյան-ջրառ» փակ բաժնետիրական ընկերության կանոնադրական կապիտալը նվազեցնելու և գույքն օտարելու մասին» ՀՀ կառավարության որոշման նախագծի հիմնավորում

	1.
	Անհրաժեշտությունը

	
	    ՀՀ կառավարությանն առընթեր պետական գույքի կառավարման վարչություն է դիմել ՀՀ տարածքային կառավարման նախարարության ջրային տնտեսության պետական կոմիտեի նախագահը՝ «Սևան-Հրազդանյան-ջրառ» ՓԲԸ-ին սեփականության իրավունքով պատկանող ՀՀ Վայոց Ձորի մարզի Արենի գյուղում գտնվող Արենի-Խաչիկ 1-ին աստիճանի պոմպակայանի և շենք շինությունների, շարժական գույքի (կառուցվածքները, փոխանցող հարմարաքները) և բազմամյա տնկիների /այսուհետ՝ գույք/ օտարումն օրենսդրությամբ սահմանված կարգով կազմակերպելու խնդրանքով՝ ներկայացնելով գույքի գնահատման համար անհրաժեշտ ելակետային տվյալների փաթեթը:
   «Բաժնետիրական ընկերությունների մասին» ՀՀ օրենքին և ՀՀ կառավարության 13.06.2003թ. «Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և ՀՀ կառավարության 1994 թվականի փետրվարի 25-ի N92 որոշումն ուժը կորցրած ճանաչելու մասին» թիվ 882-Ն որոշմանը համապատասխան նախապատրաստվել է գույքի օտարման վերաբերյալ նախագիծը:

	2.
	 Ընթացիկ իրավիճակը և խնդիրները

	
	02.07.2014թ.-ի դրությամբ կատարվել է ՀՀ Վայոց Ձորի մարզի Արենի գյուղում գտնվող Արենի-Խաչիկ 1-ին աստիճանի պոմպակայանի անշարժ (պոմպակայան և շենք շինություններ) և շարժական գույքի (կառուցվածքներ, փոխանցող հարմարաքներ և 310 հատ բազմամյա տնկիներ) գնահատում, համաձայն որի գույքի գնահատված արժեքը կազմում է` 29180.55 հազ. դրամ, որից անշարժ գույքը` 18909.55 հազ. դրամ, իսկ շարժական գույքը (կառուցվածքներ, փոխանցող հարմարանքներ) և 310 հատ բազմամյա տնկիները` 10271.0 հազ. դրամ:  
Նախագծով առաջարկվում է <<Սևան-Հրազդանյան-ջրառ>> ՓԲԸ-ին սեփականության իրավունքով պատկանող ՀՀ Վայոց Ձորի մարզի Արենի գյուղում գտնվող Արենի-Խաչիկ 1-ին աստիճանի պոմպակայանի անշարժ (պոմպակայան և շենք շինություններ) և շարժական գույքը (կառուցվածքները, փոխանցող հարմարանքները) և բազմամյա տնկիները օտարել մրցույթով:
Հաշվի առնելով, որ օտարման ենթակա հողամասի միջով անցնում է F=1000մմ մետաղական խողովակաշար, ներկայացված նախագծով նախատեսվել է կետ՝ համաձայն որի խողովակաշարի շահագործման և վերանորոգման համար խողովակաշարի սեփականատիրոջը պետք է տրամադրվի մշտական սերվիտուտի իրավունք:
Մրցույթով օտարման ենթակա գույքի նվազագույն գինը սահմանվել է՝ 29180.55 հազ. դրամ, գնահատված արժեքի 100% չափով:
Օտարման ենթակա անշարժ գույքի ընդհանուր մակերեսը կազմում է 930.6  քառ. մետր (պոմպակայանի շենք` 665.1 քառ. մետր, փակ բաշխիչ կայան` 215.1 քառ. մետր, ծառայողական շենք` 50.4 քառ. մետր): 
    Գնորդին է օտարվում նաև գույքի զբաղեցրած, օգտագործման ու սպասարկման համար անհրաժեշտ 1.0206 հա մակերեսով հողամասը 3490.452 հազ. դրամ կադաստրային արժեքով:
Գույքի զբաղեցրած հողամասը ընդգրկված չէ ՀՀ հողային օրենսգրքի 60-րդ հոդվածով սահմանված հողամասերի ցանկում, գտնվում է տարածագնահատման 13-րդ գոտում, 1 քառ. մետրի կադաստրային արժեքը կազմում է 342 դրամ (ընդամենը հողատարածքի կադաստրային արժեքը` 342x10206=8845929 դրամ:  
  Գնորդը պետք է վճարի նաև գույքի արժեքի որոշման վճարը` 231672 ՀՀ դրամը /ներառյալ ԱԱՀ/:

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացումը, պետական բյուջեի մուտքերի ավելացման ապահովումը:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Պետական և ՏԻՄ բյուջեների մուտքերի ավելացում, ինչպես նաև տարածքի վիճակի բարելավում:

	1. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	«Սևան-Հրազդանյան-ջրառ» փակ բաժնետիրական ընկերության կանոնադրական կապիտալը նվազեցնելու և գույքն օտարելու մասին» Հայաստանի Հանրապետության  կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:

	1. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	1. Այլ տեղեկություններ

	
	---------------------------------------

	1. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	3.
	Այլ տեղեկություններ

	
	---------------------------------------




